
ბატონო დავით,
[bookmark: _GoBack]მოაგხსენებთ, რომ მიმდინარე წლის 6 მაისს გაიმართა „საქართველოს ოკუპირებული ტერიტორიბიდან დევნილთა, შრომის, ჯანმრთელობისა და სოციალრუი დაცვის მინისტრის სათათბირო ორგანის - ფსიქიკური ჯანმრთელობის პოლიტიკის განმსაზღვრელი საბჭოს“ სხდომა. სხდომაზე განხილულ იქნა 2019 წლის სამედიცინო დაწესებულებათა რეაბილიტაციისა და აჭღურვის სახელმწიფო პროგრამის ფარგლებში ფსიქიკური ჯანმრთელობის სერვისებისთვის ინფრაქტრუქტურის რეაბილიტაცია-აღჭურვისთვის არსებული რესურსების ოპტიმალურად გამოყენების საკითხი.  
როგორც თქვენთვის ცნობილია, 2019 წლის სახელმწიფო პროგრამის ფარგლებში გათვალისწინებული 650 ათასი ლარი განკუთვნილია ფსიქიატრიული და ადიქტროლოგიური სერვისების მიმწოდებელი დაწესებულებების (ბედიანის, სურამისა და რუსთავის ცენტრები და შპს „ფსიქიკური ჯანმრთელობის ცენტრი“) აღჭურვისა და  სარემონტო სამუშაოების შესყიდვასა და ქ. რუსთავში ფსიქიკური ჯანმრთელობის სარეაბილიტაციო ცენტრის მშენებლობისთვის საჭირო მიწის გამოსყიდვისთვის. 
საბჭოს სხდომაზე ხაზი გაესვა საცხობრისი ტიპის სერვისების განვითარების პრიორიტეტულობას და შესაბამისად, ,,ფსიქიკური ჯანმრთელობის განვითარების სტრატეგიული დოკუმენტის და 2015-2020 წლის სამოქმედო გეგმის“ ერთ-ერთი ძირითადი პრიორიტეტის - დეინსტიტუციონალიზაციის პროცესის დაწყების მნიშვნელობას. საცხოვრისის ტიპის სერვისების განვითარებით მოხდება ხანგრძლივი მოვლის საჭიროებების მქონე პირთა საცხოვრისებში/მცირე ზომის საოჯახო ტიპის სახლებში განთავსება. შედეგად, განხორციელდება საცხოვრისის ბენეფიციარების თემში ინტეგრაციის ხელშეწყობა და მათ მიერ საკუთარი სოციალური, სამედიცინო და არასამედიცინო საჭიროებების თავად დაკმაყოფილების ხელშემწყობი ინსტიტუციის შექმნა. გამოთავისუფლებული სტაციონარული საწილები კი მიმართული იქნება მწვავე შემთხვევების დროულად და ხარისხიანად მართვის უზრუნველსაყოფად.
სამედიცინო დაწესებულებათა რეაბილიტაციისა და აჭღურვის სახელმწიფო პროგრამის ფარგლებში არსებული რესურსების ხარჯეფექტინი განკარგვისა ,,ფსიქიკური ჯანმრთელობის განვითარების სტრატეგიული დოკუმენტის და 2015-2020 წლის სამოქმედო გეგმის“ პრიორიტეტების გათვალისწინებით, საბჭოს რეკომენდაციია, რომ განხორციელდეს ბორითის სამედიცინო ცენტრის საცხოვრისად გარდაქმნისთვის, აღმოსავლეთ საქართველოს ფსიქიკური ჯანმრთელობის ცენტრის სურამის საავადმყოფოს ტერიტორიაზე 24 ადგილიანი საცხოვრისის ტიპის დაწესებულების შექმნისთვის, ბედიანის საავადმყოფოს რეაბილიტაციისა და ქ.რუსთავში საცხოვრის ტიპის დაწესებულებისთვის მიწის გამოსყიდვისა და მშენებლობისთვის,  შპს „ფსიქიკური ჯანმრთელობის ცენტრის“ რეაბილიტაციისთვის აუცილებელი რესურსების შეფასება, საჭიროების შემთხვევაში, სახელმწიფო პროგრამაში ცვლილებების განხორციელება და ზემოაღნიშნული დაწესებულებების მშენებლობა/რეაბილიტაციისთვის საჭირო ღონისძიებების დროული  დაწყება.
გთხოვთ თქვენს გადაწყვეტილებას აღნიშნულთან დაკავშირებით. თქვენი თანხმობის შემთხვევაში, გთხოვთ დაავალოთ შესაბამის სამსახურებს საჭირო პროცედურების წარმოება.

